
ᖃᓄᐃᒻᒪᑦ ᐊᑑᑎᖃᖅᐸ
ᖃᐅᔨᔭᐅᔪᑦ ᑕᐃᑲᙵᑦ ᖃᐅᔨᓴᕈᑎᒥᑦ ᑐᓴᐅᒪᑎᑕᐅᓗᓂ ᐃᓱᒪᓕᐊᕆᔭᐅᔪᖅ ᓴᓇᖁᓪᓗᒋᑦ 
ᓄᑖᒥᒃ ᐱᓱᒡᕕᖕᒥᒃ ᑎᓴᒪᓕᒃᑯᑦ ᐊᖅᑯᑎᒥᑦ ᑕᐃᑲᓂ ᖁᒡᓗᒃᑐᒃ ᓄᓇᕘᒥᑦ ᒥᕐᖑᐃᖅᓯᕐᕕᖕᒥᑦ 
ᓇᓗᓇᐃᔭᐃᓗᑎᒃ ᐃᓂᓂᒃ ᓯᑯᖃᑦᑎᐊᖅᑐᓂᒃ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᒥᑦ ᐊᒻᒪᓗ 
ᖃᓄᐃᓕᖓᕙᖕᓂᖓ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑑᑉ ᐱᐅᔪᓐᓃᖅᐸᓪᓕᐊᓂᖏᑦ. 
ᓄᑖᖅ ᑎᓴᒪᓕᒃᑯᑦ ᐊᖅᑯᑦ ᐊᒃᑐᐃᓂᕐᓗᖕᓂᖃᓗᐊᖅᑎᑦᑎᑦᑕᐃᓕᔪᖅ ᓄᓇᒥᑦ ᐆᒪᔪᑦ ᓇᔪᒐᖏᑕ 
ᓯᓚᑎᖏᑕᓗ ᓇᔪᒐᖏᓐᓂᒃ. ᑲᔪᓯᕙᓪᓕᐊᖏᓐᓇᖅᑐᑦ ᓄᓇᓕᖕᓂᑦ−ᓯᕗᒃᑲᖅᑕᖅᑕᐅᔪᑦ 
ᖃᐅᔨᓴᐃᓐᓇᕈᑏᑦ ᐱᓕᕆᐊᖑᓇᓱᐊᖅᑐᑦ ᖃᓂᒋᔮᒍᑦ ᓄᑖᑉ ᑎᓴᒪᓕᒃᑯᑦ ᐊᖅᑯᑎᒥᑦ ᐃᑲᔪᕐᓂᐊᖅᑐᑦ 
ᐊᑦᑕᕐᓇᙱᑎᑦᑏᓐᓇᕐᓗᓂ ᐊᒻᒪᓗ ᐊᑐᖅᑕᐅᑕᖏᓐᓇᖃᑦᑕᕐᓗᓂ ᐊᑯᓂᐅᔪᒃᑯᑦ.  

ᐅᑭᐅᖅᑕᖅᑐᒥᑦ ᓯᓚ ᐆᓇᖅᓯᕙᓪᓕᐊᖏᓐᓇᖅᑎᓪᓗᒍ, ᐊᓯᔾᔨᖅᐸᓪᓕᐊᔪᖅ ᓄᓇᐅᑉ 
ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑑᑉ ᖃᓄᐃᓕᖓᓂᖓ ᐊᒃᑐᐃᓂᖃᕐᔪᐊᕐᓂᐊᖅᑐᑦ ᐱᓕᕆᓂᕐᓂᒃ, 
ᐊᑦᑕᕐᓇᖅᑕᐃᓕᒪᓂᕐᓂᒃ ᐊᒻᒪᓗ ᐊᑑᑎᔪᓐᓇᕐᓂᖓᓂ ᐅᑭᐅᖅᑕᖅᑐᒥᑦ ᐃᖏᕐᕋᔭᖕᓂᕐᒧᑦ ᐊᖅᑯᑎ. 
ᑕᒪᓐᓇ ᖃᐅᔨᓴᕐᓂᖅ ᐃᑲᔪᕐᓂᐊᖅᑐᑦ ᑐᑭᓯᐅᓇᓱᐊᖅᑎᓪᓗᒋᑦ ᖃᓄᖅ ᓄᓇᐅᑉ ᐃᑭᐊᖓᓂᑦ 
ᖁᐊᖑᐃᓐᓇᐅᔭᖅᑐᖅ ᐊᓯᔾᔨᖅᐸᓪᓕᐊᖕᒪᖔᑦ ᑖᒃᑯᓇᓂ ᓄᓇᓂᑦ ᐊᕕᒃᑐᖅᓯᒪᔪᓂᑦ, ᓄᓇᓖᑦ 
ᓴᓇᔪᓐᓴᖁᓪᓗᒋᑦ ᐱᖁᑎᕐᔪᐊᓂᒃ ᓈᒻᒪᒋᔭᐅᔪᓂᑦ ᑕᒪᕐᒦᖕᓄᑦ ᐱᔭᐅᔪᒪᔪᓄᑦ ᓄᓇᓕᖕᓂᑦ ᐊᒻᒪᓗ 
ᐱᔭᐅᔪᒪᔪᑦ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᐅᑉ ᐊᕙᑎᖓ.

ᓯᑯᒥᑦ ᖁᖕᓃᑦ 
ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᖅ ᖁᐊᕌᖓᒥ 
ᐊᒻᒪᓗ ᓯᖁᒥᑦᑐᓐᓇᖅᑐᑦ ᓂᓚᓱᒃᑎᓪᓗᒍ ᐅᑭᐅᒃᑯᑦ 
ᓂᒡᓚᓱᓂᖓᓂᑦ. ᑕᒪᐃᒃᑳᖓᑦ, ᐃᒪᖅ ᐅᐱᕐᖔᒃᑯᑦ 
ᐊᐅᓕᖅᑎᓪᓗᒍ ᐃᒻᒥᖅᓯᖃᑦᑕᖅᑐᑦ ᑕᒪᒃᑯᓂᖓ ᓯᖁᒻᒪᕐᓂᑦ 
ᐊᒻᒪᓗ ᖁᐊᓕᖅᑭᒃᖢᓂ ᐅᑭᐊᒃᓴᓕᕌᖓᑦ. ᑕᒪᓐᓇ 
ᖁᖕᓂᖅ ᓯᑯᒥᑦ ᓴᖅᑭᖃᑦᑕᖅᑐᑦ ᓄᓇᐅᑉ ᐃᑭᐊᖓᓂᑦ 
ᖁᐊᖑᐃᓐᓇᐅᔭᖅᑐᒥᑦ ᖃᐅᔨᒪᔭᐅᓪᓗᓂᓗ ᓯᑯᒥᑦ ᖁᖕᓂᖅ, 
ᐊᖏᒡᓕᕙᓪᓕᐊᔪᓐᓇᖅᓗᓂᓗ ᐳᖅᑐᓯᕙᓪᓕᐊᓗᓂ, 
ᓯᓕᒃᓯᕙᓪᓕᐊᓗᓂ, ᐃᓗᑦᑐᖅᐸᓪᓕᐊᓗᓂ ᐊᑯᓂᐅᔪᒃᑯᑦ 
ᐊᐅᖃᑦᑕᖅᑎᓪᓗᒍ ᐊᒻᒪᓗ ᖁᐊᒃᑲᓐᓂᖃᑦᑕᖅᑎᓪᓗᒍ. 

ᒪᓂᕋᕐᒥᑦ, ᓯᑯᒥᑦ ᖁᖕᓃᑦ ᓴᖅᑭᔮᖃᑦᑕᖅᑐᑦ ᐳᖅᑐᓯᓯᒪᓪᓗᓂ 
ᓄᓇᑐᐃᓐᓇᕐᒥᑦ. ᖁᓛᓂᑦ ᑕᑯᔭᐅᓪᓗᑎᒃ, ᓯᑯᒥᑦ ᖁᖕᓃᑦ 
ᓴᖅᑭᔮᖅᑎᑦᑎᔪᑦ ᐊᔾᔨᐅᙱᑦᑑᓪᓗᑎᒃ ᓄᕝᕗᐊᕆᒃᑑᑕᐅᓪᓗᑎᒃ 
ᓄᓇᒥᑦ ᐋᖅᑭᒃᓱᖅᓯᒪᓂᕆᕙᒃᑕᖏᑦ. 

* ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ: ᒪᐃᑯ ᐋᓗᑦ ᐊᒻᒪᓗ ᒪᒃ−ᐋᓐᑐᕇ ᑐᓴᐅᒻ, ᓯᓚᑦᑐᖅᓴᕐᕕᒡᔪᐊᖓᓂᑦ ᓚᕕᐅᓪ; ᔅᑕᕙᓂ ᑯᓛᒻᐱ, ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ 
ᑲᓇᑕᒥᑦ (POLAR). ᓇᓗᓇᐃᖅᑕᐅᔪᑦ: ᒐᕙᒪᖏᑦ ᓄᓇᕘᒥᑦ ᒥᕐᖑᐃᖅᓯᕐᕕᓕᕆᔩᑦ ᐊᒻᒪᓗ ᐊᔾᔨᐅᙱᑦᑐᑦ ᓄᓇᐃᑦ; ᓄᓇᓕᖓᑦ ᖁᕐᓗᖅᑑᖅ, ᐅᑭᐅᖅᑕᑐᒧᑦ 
ᖃᐅᔨᓴᕐᕕᒃ, ᓯᓚᑦᑐᖅᓴᕐᕕᒡᔪᐊᖓ ᓚᕕᐅᓪ, ᓵᒥᐅᓪ ᐱᓗᑑ ᐊᒻᒪᓗ ᓵᒥᐅᓪ ᒐᓐᔪ, ᓯᓚᑦᑐᖅᓴᕐᕕᒡᔪᐊᖓ ᓚᕕᐅᓪ, ᖁᒡᓗᒃ ᓄᓇᓕᖕᓂᑦ ᐸᕐᓇᐃᖃᑎᒌᑦ ᐊᒻᒪᓗ 
ᐊᐅᓚᑦᑎᖃᑎᒌᑦ ᑲᑎᒪᔨᐊᓛᓂᒃ (CJPMC), ᖁᕐᓗᖅᑑᑦ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᒥᑭᒋᐊᕐᓂᐊᖅᑏᑦ ᑎᒥᖁᑖ, ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ.

ᓄᓇᓕᖕᓂᑦ ᑐᓴᕆᐊᕐᕖᑦ ᐊᒻᒪᓗ 
ᐃᓚᐅᓂᖏᑦ
cᐊᑐᖅᑕᐅᓪᓗᐊᑕᕈᒪᔪᑦ 
ᐱᐊᓂᑦᑎᐊᖁᓪᓗᒋᑦ ᑕᒪᑐᒥᖓ 
ᐱᓕᕆᖃᑎᒌᖕᓂᕐᒥᒃ ᐱᓕᕆᐊᒃᓴᐅᔪᒥᒃ 
ᐅᑯᓂᖓ ᐃᓚᐅᑎᑦᑎᔪᑦ: 

ᓄᓇᓕᖕᓂᑦ ᑐᓴᖅᑎᑕᐅᓂᖅ
ᑲᐅᔨᓴᖅᑏᑦ ᐱᓕᕆᖃᑎᖃᖅᑐᑦ ᖁᒡᓗᒃ 
ᓄᓇᓕᖕᓂᑦ ᐸᕐᓇᐃᖃᑎᒌᑦ ᐊᒻᒪᓗ 
ᐊᐅᓚᑦᑎᖃᑎᒌᑦ ᑲᑎᒪᔨᐊᓛᓂᒃ 
(CJPMC) ᑲᐅᔨᓇᓱᐊᖅᖢᑎᒃ 
ᖃᐅᔨᓴᕈᑏᑦ ᑐᕌᒐᖏᓐᓂᒃ ᐊᒻᒪᓗ 
ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᐅᑉ 
ᑲᔪᓯᕙᓪᓕᐊᓂᖓᓂᒃ.

ᖃᐃᔨᒪᓂᕐᓂᒃ ᑐᓂᓯᓂᖅ
ᒪᒃᑯᒃᑐᑦ, ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᕐᒥᒃ ᑎᒍᒥᐊᖅᑏᑦ, ᐊᒻᒪᓗ 
ᖃᐅᔨᓴᖅᑏᑦ ᐃᓕᖃᑦᑕᐅᑎᔭᖏᑦ 
ᐃᒻᒥᖕᓄᑦ ᐃᓚᐅᑎᓪᓗᒋᑦ ᒪᒃᑯᑦᑐᑦ 
ᐊᐅᓪᓛᖅᓯᒪᑎᓪᓗᒋᑦ, ᓄᓇᕘᒥᑦ 
ᒥᕐᖑᐃᖅᓯᕐᕕᐅᑉ ᐅᓪᓗᖓᓂ 
ᖁᕕᐊᓱᓗᒍᑎᖃᕐᓂᖅᒥᑦ ᐊᒻᒪᓗ 
ᐊᔾᔨᐅᖏᑦᑐᓂᑦ ᖃᓄᐃᓕᐅᕐᓂᐅᔪᓂᑦ.

ᐱᓕᒻᒪᓴᕐᓂᖅ
ᐱᓕᕆᐊᒃᓴᐅᔪᒥᑦ 
ᓯᕗᒃᑲᖅᑕᖅᑏᑦ ᐱᕕᖃᕐᓂᖏᑦ 
ᐊᒻᒪᓗ ᓱᓇᒃᑯᑖᖃᕐᓂᖏᑦ 
ᐃᓚᐅᑎᑦᑎᑎᓪᓗᒋᑦ ᒪᒃᑯᒃᑐᓂᑦ ᐊᒻᒪᓗ 
ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᔪᑦ 
ᐱᓕᕆᐊᕆᔭᐅᓂᓗᒃᑖᖓᓂᑦ 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᐅᔪᖅ.

ᓄᒃᑕᕈᓐᓇᖅᑐᑦ ᖃᐅᔨᔭᐅᔪᑦ
ᖃᐅᔨᓴᖅᑏᑦ ᖃᐅᔨᔭᐅᔪᓂᒃ 
ᐊᑐᐃᓐᓇᐅᖁᔨᔪᑦ ᓄᓇᓕᖕᓄᑦ 
ᐃᓱᒪᓕᐅᕆᔨᓄᑦ ᐊᐱᖅᓱᕐᓂᒃᑯᑦ 
ᑭᒃᑯᓕᒫᑦ ᓈᓚᒃᑎᓪᓗᒋᑦ ᓈᓚᐅᑎᒃᑯᑦ, 
ᑖᒃᑯᓄᖓᓪᓚᕆᒃ ᐅᓂᒃᑳᕐᓂᒃᑯᑦ 
ᓄᓇᓕᖕᓂᑦ ᐸᕐᓇᐃᖃᑎᒌᑦ ᐊᒻᒪᓗ 
ᐊᐅᓚᑦᑎᖃᑎᒌᑦ ᑲᑎᒪᔨᐊᓛᓄᑦ 
(CJPMC) ᐊᒻᒪᓗ ᐃᓚᐅᖃᑦᑕᖅᖢᑎᒃ 
ᑲᑎᒪᓂᕐᓂᑦ. (ᖁᓛᓂ) ᑕᒪᓐᓇ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᕐᒥᑦ ᐃᔾᔪᕐᒥᒃ ᖃᐅᔨᓴᒐᒃᓴᓕᐅᕐᓂᖅ, ᑲᑎᖅᓱᖅᑕᐅᔪᑦ 

ᑕᐅᕙᓂ ᖃᓂᖏᔭᖓᓂᑦ ᑎᓴᒪᓕᒃᑯᑦ ᐊᖅᑯᑖᓂᑦ, ᐱᑕᖃᕐᕕᐅᓪᓚᕆᒃᑐᖅ ᓯᑯᖃᖅᑐᒥᒃ. (ᖁᓛᓂ ᑕᓕᖅᐱᒃ), 
ᖃᐅᔨᓴᖅᑏᑦ, ᐃᓚᐅᓪᓗᑎᒃ ᖁᕐᓗᖅᑑᒥᑦ ᒪᒃᑯᒃᑐᑦ ᐊᒻᒪᓗ ᒥᕐᖑᐃᖅᓯᕐᕕᖕᒥᑦ ᐃᖅᑲᓇᐅᔭᖅᑏᑦ, ᐊᐅᓚᑦᑎᔪᑦ 
ᓅᑦᑐᓐᓇᖅᑐᒥᒃ ᓄᓇᒧᑦ ᐃᑰᑕᕐᒥᒃ ᖃᐅᔨᓴᒐᒃᓴᖅᑖᕈᓐᓇᐅᑎᒥᒃ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᒥᑦ. 

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄ ᖃᐅᔨᓴᐃᓐᓇᕐᓂᖅ

ᑲᓇᑕᒥᑦ ᑕᕆᐅᒥᒃ ᓇᐅᑦᑎᖅᓱᖅᑏᑦ (CROW) 
ᖃᓄᖅ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᐊᒻᒪᓗ ᑲᓇᑕᒥᑦ ᐅᓇᑕᖅᑐᒃᓴᑦ ᐱᓕᕆᖃᑎᒌᖃᑦᑕᖅᐸᑦ 

ᖃᐅᔨᓴᐃᓐᓇᖅᑕᐅᖁᓪᓗᒍ ᓂᒋᐊᓃᓐᓂᖅᓴᖅ ᐅᒥᐊᕐᔪᐊᒃᑯᑦ ᐊᖅᑯᑕᐅᕙᒃᑐᖅ? 

• ᑲᓇᑕᒥᑦ ᑕᕆᐅᒥᒃ ᓇᐅᑦᑎᖅᓱᖅᑏᑦ 
(CROW) ᑲᑎᙵᓪᓗᑎᒃ ᐅᑭᐅᖅᑕᖅᑐᒥᑦ 
ᐅᓯᑲᖅᑕᕐᓂᕐᒧᑦ ᐊᒻᒪᓗ ᓇᐅᑦᑎᖅᓱᕐᓂᕐᒧᑦ 
ᐊᔪᖏᓐᓂᖏᑦ ᑲᓇᑕᒥᑦ ᐅᖓᑕᖅᑐᒃᓴᑦ 
ᑖᒃᓇᙵᓪᓗ ᑭᒡᓕᓯᓂᐊᕐᓂᕐᓂᑦ 
ᓴᓇᕝᕕᖓᓐᓂᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ 
(DFO).

• ᑲᓇᑕᒥᑦ ᐅᓇᑕᖅᑐᒃᓴᑦ 
ᐱᓕᕆᖃᑦᑕᖅᑐᑦ ᐊᕐᕌᒍᓗᒃᑖᖅ 
ᓇᐅᑦᑎᖅᓱᕐᓂᕐᒥᑦ ᑕᕆᐅᑉ 
ᖃᓄᐃᓕᖓᓂᖓᓂᒃ ᖃᓂᒋᔭᖏᓐᓂᑦ 
ᕿᑎᕐᒥᐅᑦ ᓄᓇᓕᖏᓐᓂᒃ ᐊᑯᓂᐅᔪᒃᑯᑦ.

• ᑕᒪᓐᓇ ᐱᓕᕆᐊᒃᓴᖅ ᐃᓚᓕᐅᑎᔪᖅ 
ᖃᐅᔨᓴᕐᓂᕐᓄᑦ ᑕᒪᑐᒧᖓ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᑕᕆᐅᒥᑦ 
ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 
ᓇᔪᒐᖏᓐᓂᒃ.

• ᐱᓕᕆᖃᑎᖃᖅᖢᑎᒃ ᓄᓇᓕᖕᓂᑦ, 
ᑕᒪᓐᓇ ᐱᓕᕆᐊᒃᓴᐅᔪᖅ ᓄᓇᓖᑦ 
ᐃᓱᒫᓘᑎᖏᓐᓂᒃ ᐊᒻᒪᓗ ᑕᕆᐅᑉ 
ᖃᓄᐃᓕᖓᓂᖓᓂ ᑐᓴᐅᒪᑎᑦᑎᔪᖅ 
ᑕᕆᐅᒥᑦ ᑭᓕᓯᓂᐊᕐᓂᕐᒧᑦ.

ᐱᓪᓚᕆᐅᔪᑦ ᐅᖃᐅᓯᒃᓴᐃᑦ ᑭᒃᑰᕕᑕ  
ᐃᓚᒋᔭᐅᔪᑦ ᐃᓚᐅᑎᑦᑎᔪᑦ ᑭᒡᓕᓯᓂᐊᖅᑎᓂᒃ ᐊᒻᒪᓗ ᓴᓇᔨᓂᑦ ᑕᐃᑲᙵᑦ ᓴᓇᕝᕕᐅᔪᒥᑦ 
ᐃᒪᕐᒥᐅᑕᓕᕆᔨᕐᔪᐊᒃᑯᓐᓂᑦ (DFO) ᐊᒻᒪᓗ ᐅᓇᑕᖅᑐᒃᓴᓂᑦ ᑕᐃᑲᙵᑦ 1 ᑲᓇᑕᒥᑦ ᐅᓇᑕᖅᑐᒃᓴᑦ 
ᓇᐅᑦᑎᖅᓱᑏᑦ ᐊᕕᒃᑐᖅᓯᒪᓂᖏᑦ (1CRPG).  ᑕᒪᓐᓇ ᐱᓕᕆᐊᒃᓴᖅ ᐃᑲᔪᖅᓯᖅᑕᐅᔪᑦ ᑖᒃᑯᓇᙵᑦ 
ᓴᓇᕝᕕᖓᓐᓂᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO), ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ 
(POLAR), ᐊᒻᒪᓗ ᓴᓇᕝᕕᖓᓂᑦ ᑲᓇᑕᒥᑦ ᐅᓇᑕᖅᑐᒃᓴᒃᑯᑦ (DND).

ᑭᓱᓕᕆᖃᑦᑕᖅᐱᑕ
ᑲᓇᑕᒥᑦ ᑕᕆᐅᒥᒃ ᓇᐅᑦᑎᖅᓱᖅᑏᑦ (CROW) ᑖᒃᑯᓇᖓᑦ ᓴᓇᕝᕕᖓᓂᑦ 
ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐱᓕᕆᖃᑎᖃᖅᖢᑎᒃ ᑲᓇᑕᒥᑦ ᐅᓇᑕᖅᑐᒃᓴᑦ ᓇᐅᑦᑎᖅᓱᑏᑦ 
ᐊᕕᒃᑐᖅᓯᒪᓂᖏᓐᓂᒃ (1CRPG) ᑲᓯᖅᓱᐃᖃᑦᑕᖅᑐᑎᑦ ᐱᒋᐊᕈᑕᐅᔪᓂᒃ ᖃᐅᔨᓴᕐᓂᕐᒧᑦ 
ᑎᑎᖅᑲᖁᑎᓂᒃ ᑕᐃᑲᓂ ᓂᒋᐊᓂᑦ ᐅᒥᐊᕐᔪᐊᑦ ᐊᖅᑯᑎᒋᖃᑦᑕᖅᑕᖏᓐᓂᑦ. ᑲᓇᑕᒥᑦ 
ᐅᓇᑕᖅᑐᒃᓴᑦ ᓇᐅᑦᑎᖅᓱᑏᑦ ᐊᕕᒃᑐᖅᓯᒪᓂᖏᑦ (1CRPG) ᐊᑐᖃᑦᑕᖅᑐᑦ ᐊᔾᔨᙱᑦᑐᓂᒃ 
ᓴᓇᕐᕈᑎᓂᒃ ᑐᓂᔭᐅᓯᒪᓪᓗᑎᒃ ᑖᒃᑯᓇᙵᑦ ᓴᓇᕝᕕᖓᓂᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) 
ᑲᑎᖅᓱᐃᖁᓪᓗᒋᑦ ᖃᐅᔨᓴᒐᒃᓴᓂᒃ ᐃᓚᖓᓂᑦ ᐃᒫᑕ, ᖄᖓᓂᑦ ᐃᖅᑲᖓᓄᑦ. ᐅᓇᑕᖅᑐᒃᓴᑦ 
ᖃᐅᔨᓴᓲᑦ ᓂᒡᓚᓱᖕᓂᖓᓂᒃ, ᐃᑎᓂᖓᓂᒃ, ᐊᒻᒪᓗ ᑕᕆᐅᖑᓂᖓᓂᒃ, ᐊᓂᖅᓵᖅᐸᒃᑕᑦᑎᓐᓂᒃ, 
ᐊᒻᒪᓗ ᐱᕈᖅᑐᖃᕐᒪᖔᑦ ᐃᒫᓂᑦ. ᐅᓇᑕᖅᑐᒃᓴᑦ ᖃᐅᔨᓴᓲᑦ ᓯᑰᑉ ᐊᒻᒪᓗ ᐊᐳᑎᐅᑉ ᐃᔾᔪᓂᖓᓂᒃ. 
ᐊᒥᓲᙱᑦᑐᓂᑦ ᖃᐅᔨᓴᕐᕕᖕᓂᑦ, ᐅᓇᑕᖅᑐᒃᓴᑦ ᑯᒪᕈᕐᓂᒃ ᖃᐅᔨᓴᒐᒃᓴᖅᑖᓲᑦ, ᐋᖅᑭᒃᓱᕙᒃᖢᑎᒡᓗ 
ᓯᑯᒥᑦ ᓂᒡᓚᓱᖕᓂᕐᒧᑦ ᖃᐅᔨᓴᕈᑎᓂᒃ ᐳᒃᑕᖅᑯᑎᓂᒃ, ᐊᒻᒪᓗ ᖃᐅᔨᓴᒐᒃᓴᓂᒃ ᐃᒥᕐᒥᒃ 
ᐊᐅᒃᑐᕕᓃᑦ ᐊᓂᖅᑎᕆᔪᓐᓃᕐᓇᖅᑐᑦ ᐊᒻᒪᓗ ᓂᕿᑦᑎᐊᕙᑦ.

ᖃᓄᖅ ᐱᓕᕆᖃᑦᑕᖅᐸᕗᑦ
ᓴᓇᕝᕕᖓᓂᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ 
(DFO) ᑐᓂᓯᖃᑦᑕᖅᑐᑦ ᑭᒡᓕᓯᓂᐊᕐᓂᕐᒧᑦ 
ᐱᖁᑎᓂᒃ, ᐃᓕᓐᓂᐊᒐᒃᓴᓂᒃ ᐊᒻᒪᓗ 
ᖃᓄᔨᓴᕐᓂᕐᒥᒃ ᑕᕆᐅᒥᑦ ᑐᓴᐅᒪᔾᔪᑎᓂᒃ. 
ᑲᓇᑕᒥᑦ ᐅᓇᑕᖅᑐᒃᓴᑦ ᓇᐅᑦᑎᖅᓱᑏᑦ 
ᐊᕕᒃᑐᖅᓯᒪᓂᖏᓐᓂᒃ (1CRPG) 
ᑐᓂᓯᖃᑦᑕᖅᑐᑦ ᐱᔨᑦᑎᕋᐅᑎᓂᒃ 
ᑖᒃᑯᓇᙵᑦ ᑲᓇᑕᒥᑦ ᐅᖓᑕᖅᑐᒃᓴᓄᑦ 
ᐱᓕᕆᖁᓪᓗᒋᑦ ᑕᕆᐅᒥᑦ ᖃᐅᔨᓴᒐᒃᓴᓂᒃ. 
ᑲᓇᑕᒥᑦ ᐅᓇᑕᖅᑐᒃᓴᑦ ᓇᐅᑦᑎᖅᓱᑏᑦ 
ᐊᕕᒃᑐᖅᓯᒪᓂᖏᓐᓂᑦ (1CRPG) ᐃᓚᒋᔭᐅᔪᑦ 
ᐊᑐᐃᓐᓇᐅᑎᑦᑎᖃᑦᑕᖅᑐᑦ ᓯᑯᒥᑦ 
ᐱᐅᒻᒪᕆᒃᑐᑦ ᐊᒻᒪᓗ ᓇᓪᓕᖅᑕᐅᓯᒪᙱᑦᑐᑦ 
ᓇᐅᑦᑎᖅᓱᕈᓯᖏᓐᓂᒃ ᑕᒪᒃᑯᓄᖓ 
ᖃᐅᔨᓴᕈᑎᓄᑦ ᐱᒋᐊᕈᑕᐅᔪᓄᑦ ᑕᕆᐅᒥᑦ 
ᖃᐅᔨᓴᐃᓐᓇᕈᑎᓂᒃ.

ᐱᓕᕆᐊᒃᓴᐅᔪᓄᑦ ᓯᕗᓕᖅᑎ*: 
ᐱᐅᔾ ᕗᐃᓕᒪᔅ ᐊᒻᒪᓗ ᒪᐃᒃ ᑕᒻᓯ, 
ᓴᓇᕝᕕᖓᓐᓂᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ 
ᑲᓇᑕᒥᑦ (DFO), ᖃᐅᔨᓴᕐᕕᒃ ᑕᕆᐅᒥᑦ 
ᑭᒡᓕᓯᓂᐊᕐᓂᕐᒧᑦ, ᓯᑦᓂ, ᐳᕆᑎᔅ 
ᑲᓚᒻᐱᐊ, ᑲᓇᑕ. 
bill.williams@dfo-mpo.gc.ca  
mike.dempsey@dfo-mpo.gc.ca

ᔨᒥ ᐃᕙᓕᒃ ᐲᖅᓯᖃᑦᑕᖅᑐᑦ ᑯᒪᕈᕐᓄᑦ ᒪᑦᑎᑦᑕᐅᑎᓂᒃ 
ᐊᒡᓗᐊᒃᑯᑦ ᓯᑯᒥᑦ: ᒪᐃᒃ ᑕᒻᓯ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ 

ᖃᐅᔨᓴᐃᓐᓇᖅᑕᐅᓂᖏᑦ
ᐊᑐᖅᑕᐅᒐᔪᓗᐊᙱᒃᑲᓗᐊᖅᑎᓪᓗᒋᑦ, ᑲᔪᓰᓐᓇᖅᑐᑦ ᐊᕐᕌᒍᓗᒃᑖᖅ 
ᓇᐅᑦᑎᖅᓱᕐᓃᑦ ᐊᑐᖅᑕᐅᔭᕆᐊᖃᖅᐸᒃᑐᑦ ᑕᐃᑲᓂ ᐅᑭᐅᖅᑕᖅᑐᒥᑦ 
ᖃᐅᔨᓴᐅᖁᓪᓗᒋᑦ ᐊᓯᔾᔨᐅᑏᑦ ᑕᕆᐅᑉ ᐊᕙᑎᖓᓂᑦ ᐊᒃᑐᐃᑐᐃᓐᓇᕆᐊᓖᑦ 
ᐃᖃᓗᖕᓂᒃ, ᐆᒪᔪᓂᒃ, ᐊᒻᒪᓗ ᐃᓄᖕᓂᑦ ᑖᒃᑯᓂᖓ ᐊᑐᖃᑦᑕᖅᑐᓂᒃ.

✴✴✴✴

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄ ᖃᐅᔨᓴᐃᓐᓇᕐᓂᖅ



* ᐊᒃᑐᐊᒧᑦ ᖃᐅᔨᓴᖅᑏᑦ: ᖃᐅᔨᓴᕐᕕᒃ ᑕᕆᐅᒥᑦ ᑭᒡᓕᓯᓂᐊᕐᓂᕐᒧᑦ, 
ᓴᓇᕝᕕᖓᓐᓂᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO), ᓯᑦᓂ, 
ᐳᕆᑎᔅ ᑲᓚᒻᐱᐊ: ᐱᐅᔾ ᕗᐃᓕᐊᔅ, ᓇᑦᔭ ᔅᑏᓄ, ᕼᐊᓚᓐ 
ᑐᕌᔅᑎ, ᑯᕆᔅᑏᓇ ᐳᕋᐅᓐ, ᐃᒪᑦᑎᐊᕙᓕᕆᕝᕕᒃ ᓴᓇᕝᕕᖓᓐᓂᑦ 
ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO), ᕗᐃᓂᐲᒡ, ᒫᓂᑑᐸ: ᑕᐅᓯ ᒪᒃᓂᑯᓪ, 
ᑭᐅᕙᓐ ᑕᒻᓈᓪ, ᑐᕋᐃᓯ ᓘᕙᓐ, ᑯᕆᔅᑏᓐ ᒪᐃᑯ; ᓴᓇᕝᕕᖓᓐᓂᑦ 
ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐃᓅᕕᒃ, ᓄᓇᑦᓯᐊᖅ: ᔮᔅᒥᓐ ᐳᕉᔅᑐ, 
ᑳᓂ ᐸᓚᐃᒃᓯᑕ; ᐱᓕᕆᖃᑎᒌᒃᑐᑦ ᑎᑎᕋᕐᕕᖓᑦ, ᐃᖃᓗᓕᕆᓂᖅ 
ᐱᓕᕆᖃᑎᒌᒃᑯᒃ ᐊᐅᓚᑦᑎᓂᕐᒧᑦ ᑲᑎᒪᔨᐊᓛᑦ, ᐃᓅᕕᒃ, ᓄᓇᑦᓯᐊᖅ: 
ᑮᓚ ᕼᐊᓐᓴᓐ−ᑯᕋᐃᒃ; ᐊᕙᑎᓕᕆᔨᒃᑯᑦ ᑲᓇᑕᒥᑦ, ᑲᓇᑕᒥᑦ 
ᓯᑯᓕᕆᓂᕐᒧᑦ ᐱᔨᑦᑎᕋᖅᑏᑦ, ᐋᑐᕚ, ᐋᓐᑎᐅᕆᐆ: ᓯᑕᕙᓂ 
ᑐᕌᒻᐱᓖ−ᑎᐅᕆᐊᓐ. 

ᖃᓄᐃᒻᒪᑦ ᐊᑑᑎᖃᖅᐸ 
ᐊᔪᕐᓇᕈᓐᓇᖅᑐᑦ ᐊᒻᒪᓗ ᐊᑭᑐᔫᓗᓂ ᐱᓕᕆᓇᓱᐊᖅᑎᓪᓗᒋᑦ 
ᓇᐅᑦᑎᖅᓱᕐᓂᕐᓂᒃ ᑕᕆᐅᑉ ᖃᓄᐃᓕᖓᓂᖓᓂᒃ ᑕᐃᑲᓂ ᑲᓇᑕᐅᑉ 
ᐅᑭᐅᖅᑕᖅᑐᖓᓂᑦ. ᑭᓯᐊᓂ ᒫᓐᓇᓕᓵᖑᓚᐅᖅᑐᑦ, ᐊᑕᖏᖅᖢᒋᑦ 
ᑕᕆᐅᒥᑦ ᑭᒡᓕᓯᓂᐊᕐᓃᑦ ᐱᓕᕆᐊᖑᖃᑦᑕᓚᐅᖅᑐᑦ ᐊᖏᔪᒧᑦ 
ᓯᑯᓯᐅᑎᓄᑦ ᐅᒥᐊᕐᔪᐊᓄᑦ ᐊᐅᔭᒃᑯᑦ ᑕᐃᑲᙵᑦ ᐱᒋᐊᖅᖢᒍ 
ᔪᓚᐃᒥᑦ ᐅᑐᐱᕆᒧᑦ. ᑲᓇᑕᒥᑦ ᑕᕆᐅᒥᒃ ᓇᐅᑦᑎᖅᓱᖅᑏᑦ 
(CROW) ᐊᔪᕐᓇᕈᓐᓃᖅᑎᑦᑎᔪᑦ ᓇᐅᑦᑎᖅᓱᕐᓂᕐᒥᒃ ᐊᒻᒪᓗ 
ᖃᐅᔨᓴᒐᒃᓴᓕᐅᕆᓂᕐᒥᒃ ᑲᔪᓯᔪᓐᓇᖁᓪᓗᒋᑎᑦ ᓯᑯᖃᖅᑎᓪᓗᒍ 
ᑕᖅᑭᖏᓐᓂᑦ ᒥᑭᑦᑐᑎᒍᑦ ᐱᓕᕆᐊᒃᓴᐅᔪᒃᑯᑦ ᐊᑐᖅᖢᑎᒃ ᑲᒧᑕᐅᔭᓂᒃ. 
ᐊᔪᕐᓇᙱᑎᑦᑎᖕᒥᔪᖅ ᑕᕆᐅᒥᑦ ᑭᒡᓕᓯᓂᐊᓃᑦ ᐊᑐᕐᓗᑎᒃ 
ᓄᓇᓖᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ ᐊᒻᒪᓗ 
ᐊᔪᙱᓐᓂᖏᓐᓂᒃ. 

ᐊᕐᕌᒍᓕᒪᖅ ᓇᐅᑦᑎᖅᓱᕐᓃᑦ ᐃᓚᓕᐅᑎᔪᑦ ᑖᒃᑯᓄᖓ ᖃᐅᔨᓴᕐᓂᕐᓄᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪ ᑕᕆᐅᒥᑦ ᐆᒪᔪᑦ ᓇᔪᒐᖏᑕ 
ᓯᓚᑎᖏᑕᓗ ᓇᔪᒐᖏᓐᓄᑦ. ᑲᓇᑕᒥᑦ ᐅᓇᑕᖅᑐᒃᓴᑦ ᓇᐅᑦᑎᖅᓱᑏᑦ 
ᐊᕕᒃᑐᖅᓯᒪᓂᖏᓐᓂᑦ (1CRPG) ᐃᓚᒋᔭᐅᔪᑦ ᐊᑐᐃᓐᓇᐅᑎᑦᑎᔪᑦ 
ᑕᐅᑐᖅᑰᖅᑕᒥᖕᓂᒃ ᑕᒪᒃᑯᓄᖓ ᐱᒋᐊᕈᑕᐅᔪᓄᑦ ᖃᐅᔨᓴᕈᑎᓄᑦ 
ᖃᓄᐃᓂᖓᓂᖏᓐᓄᑦ ᐊᒻᒪᓗ ᖃᓄᖅ ᑭᓱᑐᐃᓐᓇᐃᑦ 
ᐊᓯᔾᔨᖅᐸᓪᓕᐊᖕᒪᖔᑕ. ᓯᑯ ᐊᒻᒪᓗ ᐊᐳᑦ ᖃᐅᔨᓴᖅᑕᐅᓂᖏᖏᑦ 
ᐊᑑᑎᖃᖅᑐᑦ ᖃᐅᔨᓴᐃᓐᓇᕈᑎᓄᑦ ᓄᓇᓕᖕᓂᑦ ᖃᓄᐃᓕᖓᓂᐅᔪᓄᑦ. 
ᐃᑲᔪᖃᑦᑕᖅᑐᑦ ᖃᐅᔨᓴᖅᑎᓂᒃ ᐱᐅᓯᒋᐊᖁᓪᓗᒋᑦ ᑐᑭᓯᐅᒪᓂᖏᑦ 
ᖃᖓᑦᑕᖅᑎᑕᐅᓯᒪᔪᑦ ᐊᔾᔨᙳᐊᖏᓐᓂᑦ ᒪᓕᒃᖢᒋᑦ ᓇᐅᑦᑎᖅᓱᖅᑕᐅᔪᑦ 
ᒪᓂᕋᕐᒥᑦ. 

ᐊᑐᖅᑕᐅᒐᔪᒃᑐᑦ ᖃᐅᔨᓴᕐᓃᑦ ᓱᓪᓗᓄᑦ ᑕᐃᑲᓂ ᑏᔅ (Dease) ᐃᑭᕐᒥᑦ 
ᐊᒻᒪᓗ ᑖᕕᓐ ᐊᒻᒪ ᔫᓂᐊᓐ (Dolphin and Union) ᐃᑭᖓᓂᑦ 
ᐃᑲᔪᕐᓂᐊᖅᑐᑦ ᖃᐅᔨᓴᖅᑎᓂᒃ ᑐᑭᓯᖁᓪᓗᒋᑦ ᖃᓄᖅ ᑕᕆᐅᑉ 
ᐃᒪᖓ ᐃᖏᕐᕋᖃᑦᑕᕐᒪᖔᑦ ᑕᐃᑲᓂ ᕿᑎᕐᒥᐅᓂᑦ ᐅᒥᐊᕐᔪᐊᒃᑯᑦ 
ᐊᖅᑯᑕᐅᕙᒃᑐᒥᑦ. ᐃᒥᖅ ᑰᒃᐸᓪᓕᐊᔪᖅ ᑕᐃᑯᖓ ᑰᕋᓃᓴᓐ 
(Coronation) ᐊᒻᒪᓗ ᑯᐃᓐ ᒫᑦ (Queen Maud) ᑲᖏᖅᖢᖏᓐᓂᑦ 
ᐃᓚᓂᐅᔾᔨᔪᖅ ᓂᕿᑦᑎᐊᕙᖕᓂᒃ ᑕᐃᑯᖓ ᓄᓇᐃᑦ ᐊᕕᒃᑐᖅᓯᒪᔪᓄᑦ 
ᐱᑕᖃᕐᕕᐅᓂᖅᓴᐅᓪᓗᓂ ᐃᒪᑦᑎᐊᕙᖕᓂᒃ ᑰᒃᑐᓂᒃ ᑕᒪᒃᑯᓇᖓᑦ 
ᓄᓇᐃᑦ ᑰᖏᓐᓂᑦ.

CTD ᐱᓕᕆᔾᔪᑏᑦ 
ᖃᐅᔨᓴᖅᑏᑦ ᓇᐅᑦᑎᖅᓱᕈᓐᓇᖅᑐᑦ ᖃᓕᕇᖕᓂᑦ ᑕᕆᐅᒥᑦ 
ᐊᑐᕐᓗᑎᒃ ᑕᒪᒃᑯᓂᖓ ᐱᓕᕆᔾᔪᑎᓂᒃ ᖃᐅᔨᓴᓲᓂᒃ ᑕᕆᐅᖅ 
ᐃᒪᕐᒧᑦ ᐃᓚᓕᐅᑐᔪᓄᑦ ᐃᒫᓂᑦ (ᑲᔪᓯᑎᑦᑎᓂᖅ), ᓂᓖᓇᕐᓂᖓᓂᒃ, 
ᐊᒻᒪᓗ ᐃᑎᓂᖓᓂᒃ. ᑕᒪᒃᑯᐊ ᐱᓕᕆᔾᔪᑏᑦ ᐃᓛᓐᓂᒃᑯᑦ 
ᐃᒃᐱᖕᓂᖅᓴᖃᐃᑦᑐᖃᒃᑲᓐᓂᖃᑦᑕᖅᑐᑦ ᖃᐅᔨᓴᕈᓐᓇᖅᑐᓂᒃ 
ᐊᓂᖅᓵᖅᐸᒃᑕᑦᑎᓐᓂᒃ ᐊᒻᒪᓗ ᐱᕈᖅᑐᑦ ᐱᑕᖃᕐᒪᖔᑕ 
ᐃᓚᓕᐅᑎᓯᒪᔪᓂᑦ ᐃᒫᓂᑦ. ᐊᑐᖅᖢᑎᒃ ᐊᒥᓱᓂᒃ ᖃᓄᐃᓕᖓᓂᐅᔪᓂᒃ 
ᑕᐅᕘᓇ ᐃᑭᖓᒍᑦ, ᖃᐅᔨᓴᖅᑏᑦ ᐋᖅᑭᒃᓱᐃᙳᐊᕈᓐᓇᖃᑦᑕᖅᑐᑦ 
ᑕᕆᐅᓕᕆᓂᕐᒧᑦ ᖃᓄᐃᓕᖓᓂᐅᔪᓂᒃ. ᐅᖃᒃᑲᓐᓂᕐᓗᒍ, 
ᑕᑯᔪᓐᓇᖅᓯᖃᑦᑕᖅᑐᑦ ᖃᓄᖅ ᑕᕆᐅᒥᑦ ᖃᓕᕇᑦ ᐋᖅᑭᖃᑦᑕᕐᒪᖔᑕ 
ᓯᒡᔭᖓᓂᑦ ᓯᒡᔭᖓᓄᑦ.

ᓄᓇᓕᖕᓂᑦ−ᑐᙵᕕᓖᑦ ᑭᒡᓕᓯᓂᐊᕐᓃᑦ:  
ᐃᓄᐃᑦ ᓄᓇᖃᖅᑐᑦ ᖃᐅᔨᓴᖅᑕᐅᕝᕕᐅᔪᓂᑦ ᐃᓂᓂᑦ ᐱᔪᒥᒍᓱᒃᑐᑦ 
ᖃᐅᔨᓴᐃᓐᓇᕐᓂᕐᒥᒃ ᑕᕆᐅᒥᑦ ᑕᐃᒪᐃᓕᖓᐃᓐᓇᖅᑎᑦᑎᔪᓂᒃ. 
ᐃᖅᑲᓇᐃᔮᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᔪᑦ 
ᓴᖅᑮᖃᑦᑕᖅᑐᑦ ᐃᓚᐅᑎᑦᑎᓂᕐᒥᒃ ᓄᓇᓕᖕᓂᑦ ᑖᒃᑯᓇᓂ 
ᖃᐅᔨᓴᕐᓂᕐᒧᑦ ᐱᓕᕆᕝᕕᐅᔪᓂᑦ. ᑕᐃᑲᓂ ᐅᑭᐅᖅᑕᖅᑐᒥᑦ 
ᐃᓂᓂᑦ, ᓇᐅᑦᑎᖅᓱᕐᓂᖅᑕᖃᖅᐸᒃᑐᖅ ᓄᓇᓕᖕᓂᑦ ᐃᓚᒋᔭᐅᔪᓂᑦ 
ᐃᑲᔪᖁᓪᓗᒋᑦ ᐃᓄᐃᓴᒃᖠᒋᐊᕆᓯᒪᖁᓪᓗᒋᑦ ᐊᐅᓪᓚᕐᓂᕐᒧᑦ ᐊᑭᓂᒃ 
ᑖᒃᑯᓄᖓ ᖃᓪᓗᓈᑦ ᓄᓇᖏᓐᓂᑦ−ᑐᙵᕕᓕᖕᓄᑦ ᖃᐅᔨᓴᕐᓂᕐᓄᑦ.

ᐊᔾᔨᙳᐊᖅ: 2020-ᒥᑦ, ᖃᐅᔨᓴᖅᓯᓃᑦ ᑕᐃᑲᓂ ᐃᖃᓗᒃᑑᑦᑎᐊᒥᑦ ᐊᒻᒪᓗ ᑏᔅ 
(Dease) ᐃᑭᖓᓂᑦ ᓴᖅᑭᔮᖅᑎᑦᑎᓚᐅᖅᑐᑦ ᖃᓄᖅ ᐃᒥᖅ ᑲᑎᖃᑦᑕᕐᒪᖔᑦ ᑕᐃᑲᓂ 
ᐃᑭᕐᒥᑦ ᑭᓯᐊᓂ ᖃᓕᕇᖑᓪᓗᑎᒃ ᑲᖏᖅᖢᐊᓂᑦ. ᐃᑎᔪᒥᑦ ᐊᒡᓗᐊᒥᑦ (82 ᒦᑕᑦ) 
ᐃᖃᓗᒃᑑᑦᑎᐊᒥᑦ, ᐊᓂᖅᓵᖅᐸᒃᑕᑦᑕ ᖁᕝᕙᓯᓕᕇᖏᑦ ᐊᒃᐸᓯᓚᐅᖅᑐᑦ ᐃᒥᖅ 
ᐃᕐᕈᖃᑦᑕᕐᓂᖓᓄᑦ ᒥᒃᓴᐅᓴᒃᑕᐅᓪᓗᑎᒃ ᐊᕐᕌᒍᑦ ᑕᓪᓕᒪᑦ ᐊᓂᒍᕌᖓᑕ.

ᓴᐅᒥᖕᒥᑦ−ᑕᓕᖅᐱᖕᒧᑦ ᑖᒥ ᐃᐸᑯᕼᐊᒃ ᐊᒻᒪᓗ ᕌᐃᔭᓐ ᐊᖑᕼᐃᐊᑐᒃ ᐊᒧᓯᔫᒃ CTD 
ᐱᓕᕆᔾᔪᑎᒥᒃ ᓯᑯᒥᑦ ᐱᓕᕆᑎᓪᓗᒋᑦ ᑲᓇᑕᒥᑦ ᑕᕆᐅᒥᒃ ᓇᐅᑦᑎᖅᓱᖅᑏᑦ (CROW) 
2020 ᖃᓂᒋᔭᖓᓂᑦ ᕕᓐᓚᐃᓴᓐ (Finlayson) ᕿᑭᖅᑕᖓᓂᑦ: ᒪᐃᒃ ᑕᒻᓯ

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄ ᖃᐅᔨᓴᐃᓐᓇᕐᓂᖅ


